
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৬২ শ্রীহট্টের ইতিবৃত্ত তৃতীয় ভাগ-প্রথম খণ্ড
শচী আর জগন্নাথের হৃদয় একেবারে ভাঙ্গিয়া পড়িল; কিন্তু তথাপি ধৰ্ম্মনিষ্ঠ পিতা মাতা, পুত্র ধৰ্ম্মার্থ গৃহত্যাগ করিয়াছে, এই বলিয়া প্রবুদ্ধ হইয়া ছিলেন। জগন্নাথ তখন শচীদেবীকে বলিয়াছিলেন, “আমার ছেলে বালক মাত্র, সন্ন্যাসাশ্রম বড় কঠিন; সে যেন তাহা রক্ষা করিতে সমর্থ হয়, সে যেন গৃহে না ফিরে, দেবতার কাছে ইহাই প্রার্থনা কর।” কিন্তু হৃদয় দারুণ শোকাঘাতে ভাঙ্গিয়া পড়িলে কিছুতেই শান্তি হয় না। কিছুদিন যাইতে না যাইতে এই দারুণ আঘাতের ফল প্রকটিত হইল; একদিন জগন্নাথ মিশ্র বিশ্বরূপকে ভাবিয়া শোকে মূচ্ছিত হইয়া পড়িলেন, তারপর তাহার দেহে জ্বর আসিল; সে দুরন্ত জ্বরের আর ত্যাগ হইল না, মিশ্র অচৈতন্য হইয়া পড়িলেন। প্রতিবেশিবর্গ আসন্নকাল উপস্থিত হইয়াছে দেখিয়া তাহাকে গঙ্গায় লইয়া গেলেন, ভাগ্যবান জগন্নাথ জাহ্নবীর পবিত্র বারিস্পর্শে (জ্যৈষ্ঠ মাসের কৃষ্ণাষ্টমীতে) দেহত্যাগ করিলেন ॥১৮
পরমানন্দ বংশ
শ্রীচৈতন্যচরিতামৃতে উপেন্দ্র পুত্ৰগণের নামাবলী প্রাপ্ত হওয়া যায়। যথাঃ—“সপ্ত পুত্র তার হয় সপ্ত ঋষীশ্বর।
কংসারি, পরমানন্দ, পদ্মনাভ, সৰ্ব্বেশ্বর৷ জগন্নাথ, জনাৰ্দ্দন, ত্ৰৈলোক্য নাথ, নদীয়াতে গঙ্গাবাস কৈলা জগন্নাথ৷” কি সূত্রে জগন্নাথের নদীয়াতে গঙ্গাবাস ঘটে, তাহা বলিয়াছি। চৈতন্য চারিতামৃতের জগন্নাথের ভ্রাতৃবর্গের নামগুলি ক্রমানুসারে লিখিত হয় নাই, ক্রমানুযায়ী নামাবলী এইঃ-কংসারি, পরমানন্দ, জগন্নাথ, সৰ্ব্বেশ্বর, পদ্মনাভ, জনাৰ্দ্দন, ত্ৰৈলোক্য নাথ ।
উপেন্দ্র মিশ্রের সাত পুত্র মধ্যে তিন জনের বংশধর-পরিচয় পাওয়া যায়। অপরেরা বিবাহ করিয়াছিলেন কি না, অথবা বিবাহ করিয়া থাকিলে কেনই বা তাহদের বংশ নাই জানা যায় না।
সৰ্বজৈষ্ঠ্য কংসারির পুত্র প্রদুম মিশ্র সন্নাস আশ্রয় করিয়াছিলেন বলিয়া তাহার বংশ বিলোপ ঘটিয়াছে। পরমানন্দের বংশীয়গণই ঢাকাদক্ষিণে মিশ্রবংশ ।
পরমানন্দ মিশ্রের স্ত্রীর নাম সুশীলাদেবী, তাহার গর্ভে রামরত্ব মিশ্রের জন্ম হয়, এই
রামরত্ব হইতেই ঢাকাদক্ষিণের মিশ্রবংশের বিস্তৃতি ঘটে ১৯ ঢাকা দক্ষিণের শ্রীচৈতন্য মহা প্রভুর শ্ৰীবিগ্রহই মিশ্র বংশের প্রধান অবলম্বন ও উ । অতএব সৰ্ব্বাগ্রে তাহাই বর্ণন করিতেছি।
১৮. “হেনকালে মুচ্ছ গেল মিশ্র পুরনন্দর।
বিশ্বরূপ শোকে তার গাত্রে আইল জুরা এইমত জ্বর দাহে মিশ্র পুরনন্দর। কত কাল গেল নবদ্বীপের ভিতর॥ জ্যৈষ্ঠ-নিদাঘ কালে কৃষ্ণাষ্টমী তিথি। সেই দিন ভূমিকম্প বারি পূর্ণ ক্ষিতি। মিশ্র পুরন্দর জ্বলে হৈলা অচৈতন্য। মৃত্যুকাল প্রত্যাসন্ন দেখে সৰ্ব্ব শূন্য৷ বিপ্রগণ মেলি কৈল গঙ্গা অন্তর্জলে । দিব্য সিংহাসনে দিব্য পুষ্পমালা গলে।" -কবি জয়ানন্দ কৃত চৈতন্যমঙ্গল। ১৯. মিশ্র বংশের পরিশুদ্ধ বংশতালিকা খ(১) পরিশিষ্টে দ্রষ্টব্য। পূৰ্ব্বে আমাদিগের দ্বারা বিশ্বকোষে ও দাসী পত্রিকা প্রভৃতিতে যে বংশ তালিকা প্রদত্ত ও প্রকাশিত হয়, অধুনা প্রাপ্ত বংশ তালিকাদ্বয় তৎসহ মিলাইয়া খ(১)
পরিশিষ্টের বংশ তালিকা প্রস্তুত করা হইয়াছে।

		 এই পাতা শেষ সম্পাদিত হয়েছে ০২:৩৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







